


 ДЕЛОВНИК
за работа на Собранието на Едриличарска Федерација на Северна Македонија
Член 1
	Собранието го сочинуваат сите делегати на клубови членки на Едриличарска Федерација на Северна Македонија, кои имаат Решение за дејност спорт од Агенција за млади и спорт , Решение за дејноста спорт од Централен Регистар и активно учествуваат во системот на натпревари.
Секоја членка на ЕФСМ има право да делегира два делегати. Делегатите треба да бидат овластени од клубот со писмено Овластување со печат и потпис на одговорното лице. 
Член 2
	Собранието може да работи и полноважно одлучува ако на истото се присутни 50% плус еден делегат од вкупниот број на делегати на Едриличарската Федерација на Северна Македонија. 
Член 3
	Собранието ја започнува својата работа со отварање на Собранието од преседателот а во негово отсуство најстариот член од присатните делегати. Се врши  конституирање на верификациона комисија, која треба да утврди да ли присатните членови го исполнуваат  кворумот за работа и полноважно одлучување од член 2 од овој Деловник.
Член 4
	Откако верификационата комисија утврди дека има кворум за работа, Собранието констатира дека може да започне со работа. и полноважно да  одлучува.
Член 5
По констатирање на кворум за работа  собраниете избира 
-	работно претседателство од 3 (три) члена 
Работното преседателство го презема работењето на собранието и избира :
-	еден или два записничари
[bookmark: _GoBack]-             оверувачи на записникот. 2 (два)
-             се усвојува Деловник за работа на собранието
-             се избираат привремени комисии ако собранието е изборно :
· Изборна комисија од 3 члена
· Кандитациона комисија 3 члена
· Го предлага дневниот ред
Член 6
	Секој делегат може да поднесува предлози и да гласа по дадените предлози.
Член 7
	Времетраењето на дискусијата на секој дискутант се ограничува на 5 (пет) минути. 
- Делегатите имаат право на една реплика на излагањата на делегатот од 5 минути.
Член 8
	Седницата ја води работно претседателство. Тоа дава и одзема збор на присутните делегати.
	Работното претседателство  има право да одземе збор на делегат, доколку процени дека истиот се оддалечува од темата, го надминува времето предвидено за дискусија или се однесува непримерно и во својата дискусија користи несоодветни зборови кои имаат навредлива содржина.
Член 9
На седницата на Собранието можат да присуствуват членовите на Извршниот одбор, Надзорниот одбиор, Дисциплинска комисија, други работни тела на ЕФСМ, надворешни соработници и гости без право на дискусија и гласање.
По одредени теми може да се повикаат да се произнесат или дадат стручни одговори членови на останатите тела на ЕФСМ или надворешни соработници 
Член 10
	За сите дадени (формулирани) предлози се произнесуваат  учесниците делегатите на Собранието со гласање.
Член 11
	На гласање прво се става изворниот предлог на Претседателството, а потоа редоследно останатите предлози.
	Доколку се усвои еден предлог со просто мнозинство за останатите не се гласа.
Член 12
	Гласањето по предлозите е јавно, а предлогот се смета за усвоен ако за истиот гласале мнозинството од вкупниот број на присутните делегати.

Член 13
Гласањето за избор на членови во органи на Едриличарската Федерација на Македонија  се врши тајно (претседател ,членови на извршен одбор, членови на надзорен одбор и дисциплинска комисија)
· Гласањето го спроведува изборна комисија
Член 14
Во органите на Едриличарската Федерација на Македонија  се избрани оние кандидати кои ќе добијат најмногу гласови  од присутните делегати, но не помалку од 50% плус еден глас .
Член 15
	Делегатите се должни да се придржуваат на одредбите од овој Деловник. Во спротивно работното претседателство се овластува да изрекува мерки од типот на опомена, укор па и отстранување на делегат од седницата доколку не се придржува на Деловникот или ја ремети работата на Собранието.
Член 16
Работното претседателство има право да ја прекине работата на Собранието ако се наруши ефективната  работата на Собранието и презакаже ново Собрание во рок од 30 дена. 
Член 17
Деловникот стапува на сила веднаш по неговото донесување

